
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՆՈՅԵՄԲԵՐԻ 4-Ի N 1784-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ներքին գործերի նախարարություն
	30 հունիս 2023

	
	43/21/80819-23

	Որոշման նախագծի վերաբերյալ առաջարկություններ և դիտողություններ չունի:

	
	

	Քաղաքացիական ավիացիայի կոմիտե
	28 հունիս 2023

	1. 
	1.1/11.1/3270-2023

	Որոշման նախագծի մասին  առաջարկություններ և դիտողություններ չունենք:
	
	

	Կրթության տեսչական մարմին
	30 հունիս 2023

	
	01/06-1/528-2023

	1. 8-րդ կետում «սկզբմունքներով» բառը փոխարինել «սկզբունքներով» բառով.
	
	Ընդունվել է

	2. 10-րդ կետի 1-ին ենթակետի «ուսանողներին» բառից հետո լրացնել «(իսկ, հիմնական ընդհանուր կրթության հիմքով ընդունված և երկրորդ կուրս տեղափոխված ուսանողներին՝ հանրակրթական առարկաներից առավել բարձր միավոր ստացած լինելու դեպքում» բառերով.
Առաջարկը հիմնավորվում է նրանով, որ պետական կրթական չափորոշչում ներառված չեն հանրակրթական առարկաները, և ըստ առաջարկված նախագծի 10-րդ կետի 1-ին ենթակետի՝ հիմնական ընդհանուր կրթության հիմքով երկրորդ կուրս տեղափոխված ուսանողները դուրս են մնում փոխատեղման գործընթացից։ 
	
	Ընդունվել է մասնակի

	3. 15-րդ կետի երկրորդ նախադասությունը շարադրել հետևյալ խմբագրությամբ՝ «Ուսանողի ուսման վճարի փոխհատուցման չափը որոշելիս հիմք ընդունել նախորդ ուսումնական տարվա ուսումնառության բարձր առաջադիմությունը (առաջին կուրսում` նախորդ ուսումնառած կրթական ծրագրի ավարտական արդյունքները՝ ըստ բարձր առաջադիմության).».
	
	Ընդունվել է մասնակի

	4. 31-րդ կետում «ուսումնական կրթաթոշակներ» բառերը փոխարինել «ներքոլեջային կամ ներուսումնարանային կրթաթոշակներ» բառերով։
	
	Ընդունվել է

	ՀՀ ֆինանսների նախարարություն
	7 հուլիս 2023

	2. 
	01/34-3/13293-2023

	Նախագծի հիմնավորման համաձայն՝ կրթաթոշակի տրամադրման նոր մոտեցման նպատակը պետության համար կարևոր և առաջնահերթ մասնագիտություններով ընդունելության գրավչության բարձրացման և առավել պահանջարկ ունեցող աշխատատեղերի համալրման խնդրի համաչափ կարգավորումն է: 
Վերոգրյալի կապակցությամբ հայտնում ենք հետևյալը.
· Ուսանողության շրջանում Գերակա ոլորտի մասնագիտությունների գծով կրթություն ստանալու ցածր պահանջարկը, մեր կարծիքով, կրթաթոշակի ոչ գրավիչ լինելու մեջ չէ միայն, այլ տվյալ մասնագիտությունների գծով Հաստատությունների կողմից տրամադրվող գիտելիքների և իրական հատվածում ներկայիս տնտեսության պահանջներին դրանց մասնագիտական որակավորման անհամապատասխանությունը, կամ էլ աշխատաշուկայում այդ մասնագիտությունների նկատմամբ պահանջարկի ցածր մակարդակը, և որպես արդյունք՝ նշված մասնագիտությունների ոչ գրավիչ/մրցունակ աշխատավարձերը:
· Այդ համատեքստում կարծում ենք, որ անհրաժեշտ է հստակ գնահատել՝ արդյո՞ք նշված մասնագիտություններով կրթություն իրականացնող Հաստատություններն ունեն համապատասխան կարողություններ (դասախոսական, լաբորատոր և այլն)՝ կրթելու ՀՀ տնտեսության և աշխատաշուկայի ներկայիս պահանջներին համապատասխան որակյալ և պահանջված կադրեր և որքանով է կրթաթոշակների առաջարկվող բարձրացումը նպաստելու այդ գործընթացին:
· Մյուս կողմից, տրամադրվող որակյալ կրթությունը և բարձր առաջադիմության համար նախանշված ոլորտներում կրթաթոշակների և այլ խրախուսման միջոցների տրամադրումն՝ ըստ էության ներդրում է ապագա որակյալ կադրերում, և եթե կրթաթոշակի բարձրացման վերջնական նպատակը համապատասխան մասնագիտությունների ուսանողների մոտ գրավչության բարձրացումն ու շուկան անհրաժեշտ կադրերով համալրումն է, ապա անհրաժեշտ է նաև ձևավորել մեխանիզմներ, որոնք կերաշխավորեն այդ շրջանավարտների՝ իրենց մասնագիտությամբ աշխատանքը (այդ թվում հաշվի առնելով շուկայի ցածր կամ ոչ գրավիչ պահանջարկը): Հակառակ դեպքում նշված ներդրումները կլինեն ոչ նպատակային և անիմաստ, իսկ այդ մասնագետների զգալի մասը ստիպված կլինեն աշխատել ոչ իրենց մասնագիտությամբ: Այդ առումով, Նախագծով ներկայացված չեն Գերակա ոլորտի մասնագիտությունների գծով շուկայի ուսումնասիրության և գործատուների հետ քննարկումների արդյունքները:  
Հարկ ենք համարում նշել նաև, որ Նախագծում բացահայտված չեն կրթաթոշակի չափերի ձևավորման սկզբունքները, ընդ որում Գերակա ոլորտի մասնագիտությունների գծով Նախագծով առաջարկվող կրթաթոշակի չափերի փոփոխությունը, մեր գնահատմամբ, 2023-2026թթ. կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, ըստ տարիների՝ համապատասխանաբար, 0.4, 1.6, 2.8 և 3.6 մլրդ դրամի չափով, ինչը կմեծացնի այդ մասնագիտությունների գծով մեկ ուսանողի հաշվով ներկայումս իրականացվող կրթական ծախսերը՝ չունենալով ցանկալի արդյունքներին և արդյունավետությանը հասնելու  գնահատականներ և տեսլական: 
Ելնելով վերոգրյալից և հաշվի առնելով ՀՀ 2023թ. պետական բյուջեի մինչև տարեվերջ կանխատեսվող եկամուտների չափը և հավելյալ ծախսերի իրականացման կարիքները, ինչպես նաև 2024-2026թթ. ՄԺԾԾ գծով արդեն իսկ քննարկված և հաստատված բյուջետային հատկացումների չափաքանակները՝ ՀՀ ֆինանսների նախարարությունը ներկայացված տեսքով նախագծի ընդունումը համարում է ոչ նպատակահարմար:
	
	Չի ընդունվել
Ընդհանուր առմամբ ընդունելի է գրությամբ ներկայացված դիտարկումները, սակայն հարկ եմ համարում նշել, ցանկով նշված գերակա ոլորտի մասնագիտությունների ընտրությունը կայացել է հիմնականում  գործատունների կողմից ներկայացված պահանջների հիման վրա և հաշվի է առնվել նաև նշյալ մասնագիտություններով դիմորդների  քիչ լինելու հանգամանքը, որի հետևանքով կամ խմբերը չեն բացվում (համաձայն ընդունելության գործող կարգի՝ հիմնական կրթության հիմքով  դիմորդների թիվը 10-ից պակաս լինելու դեպքում խումբը չի բացվում) կամ հավաքագրվում են թերի խմբեր, ինչը հանգեցնում է թերֆինանսավորման: Թերի ֆինանանսավորումն էլ իր հերթին հնարավորություն չի ընձեռնում հաստատություններին ձեռք բերել անհրաժեշտ նյութատեխնիկական բազա և սահմանել բարձր աշխատավարձ՝ ուսումնական հաստատություններում լավագույն և փորձառու մանկավարժ ներգրավելու համար:   
Որոշման նախագծի հիմնավորմամբ ներկայացվել է, որ ներկայիս կրթաթոշակի տրամադրման մոտեցումները չեն ծառայում իրենց նպատակին, մշակվել է այլ մոտեցում, ինչը խթան կհանդիսանա աշխատաշուկայում պահանջարկ ունեցող մասնագիտություններով ընդունելության համար, ինչպես նաև այդ մասնագիտություններով լավ և բարձր առաջադիմության ցուցաբերման համար:
Հաշվի առնելով, որ մասնագիտությունները յուրաքանչյուր ուսումնական տարի հաստատվելու են, ուստի և մասնագիտությունների քանակը և տեղերի թիվը կարող են փոխվել և հետևաբար փոփոխության կենթարկվի նաև պետական բյուջեից ֆինանսավորման չափը:


	ՀՀ աշխատանքի և սոցիալական հարցերի նախարարություն
	10 հուլիս 2023

	3. 
	ՆՄ/ԱՀ-1-1/17072-2023

	«Հայաստանի Հանրապետության կառավարության 2021 թվականի նոյեմբերի 4-ի N 1784-Ն որոշման մեջ փոփոխություն կատարելու մասին» ՀՀ կառավարության որոշման նախագի (այսուհետ՝ Նախագիծ) վերաբերյալ հայտնում եմ հետևյալը.
1. ՀՀ աշխատանքի և սոցիալական հարցերի նախարարության կողմից մշակվել և ներկայումս շրջանառվում է օրենսդրական փաթեթ՝ ընտանիքի անապահովության գնահատման նոր համակարգի ներդրման վերաբերյալ: Փաթեթում ընդգրկված ««Նախնական մասնագիտական (արհեստագործական) և միջին մասնագիտական կրթության մասին» օրենքում փոփոխություն և լրացում կատարելու մասին» ՀՀ օրենքի նախագծով առաջարկվում է ստեղծել իրավական հիմք այն բանի համար, որ՝
· ուսման վճարի լրիվ փոխհատուցում տրամադրվի արհեստագործական կրթական ծրագրով ուսումնական հաստատություն ընդունված, տնային տնտեսությունների կենսապայմանների մակարդակի ամբողջացված ընտրանքային հետազոտությունների տվյալններով նախորդ տարվա երրորդ եռամսյակի համար հաշվարկված աղքատության պարենային գծի արժեքի 120 տոկոսից ցածր եկամուտ ունեցող (աղքատության ստորին գծից ցածր) անապահովության գնահատման կարգով սոցիալապես անապահով ճանաչված ընտանիքի անդամ հանդիսացող ուսանողներին՝ անկախ առաջադիմությունից.
· միջին մասնագիտական կրթական ծրագրով ուսումնական հաստատություն ընդունված և տնային տնտեսությունների կենսապայմանների մակարդակի ամբողջացված ընտրանքային հետազոտությունների տվյալներով նախորդ տարվա երրորդ եռամսյակի համար հաշվարկված աղքատության պարենային գծի արժեքի 120 տոկոսից ցածր եկամուտ ունեցող (աղքատության ստորին գծից ցածր) անապահովության գնահատման կարգով սոցիալապես անապահով ճանաչված ընտանիքի անդամ հանդիսացող ուսանողներին, ըստ առաջադիմության, տրամադրվի ուսման վճարի լրիվ և մասնակի (զեղչ) փոխհատուցում: 

	
	Ընդունվել է մասնակի
Օրենքները ուժի մեջ մտնելուց հետո, համապատասխան փոփոխություն կկատարվի Հայաստանի Հանրապետության կառավարության 2021 թվականի նոյեմբերի 4-ի N 1784-Ն որոշման մեջ:

	Առաջարկում եմ նշված մոտեցումները հաշվի առնել Նախագծում.
2. Նախագիծն անհրաժեշտ է համապատասխանեցնել «Առանց ծնողական խնամքի մնացած երեխաների սոցիալական պաշտպանության մասին» ՀՀ օրենքի նախագծին, որը հունիսի 26-ին երկրորդ ընթերցմամբ ընդունվել է ՀՀ ԱԺ կողմից:
	
	[bookmark: _GoBack]Ընդունվել է 


	3. Հավելվածի 7-րդ կետի 3-րդ ենթակետում «սահմանափակում» բառը փոխարինել «սահմանափակումով հաշմանդամություն» բառերով:
	
	Ընդունվել է

	4. Հավելվածի 7-րդ կետի 4-րդ ենթակետում «հաշմանդամության (ծանր և խորը աստիճանի ֆունկցիոնալության սահմանափակումով հաշմանդամությամբ)» բառերը փոխարինել  «հաշմանդամություն կամ ծանր և խորը աստիճանի ֆունկցիոնալության սահմանափակումով հաշմանդամություն» բառերով:
	
	Ընդունվել է

	5. Հավելվածի 18-րդ կետի 5-րդ ենթակետում «հաշմանդամություն (ծանր) և խորը աստիճանի ֆունկցիոնալության սահմանափակմամբ» բառերը փոխարինել «հաշմանդամություն կամ ծանր և խորը աստիճանի ֆունկցիոնալության սահմանափակումով հաշմանդամություն» բառերով:
	
	Ընդունվել է

	ՀՀ էկոնոմիկայի նախարարություն
	11 հուլիս 2023

	4. 
	01/12621-2023

	Էկոնոմիկայի նախարարությունը դիտողություններ և առաջարկություններ չունի
	
	

	ՀՀ արդարադատության նախարարություն
	18 հուլիս 2023

	5. 
	/27.2/33377-2023

	«Հայաստանի Հանրապետության կառավարության 2021 թվականի նոյեմբերի 4-ի N 1784-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի վերաբերյալ (այսուհետ՝ Նախագիծ) հայտնում ենք հետևյալը.					1. Որոշման նախաբանը անհրաժեշտ է խմբագրել և որպես լիազորող նորմի, ի թիվս այլնի հղում կատարել ոչ թե «Նախնական մասնագիտական (արհեստագործական) և միջին մասնագիտական կրթության մասին» օրենքի 15-րդ հոդվածի 1-ին մասի 10-րդ կետին, այլ նույն օրենքի նույն հոդվածի 1-ին մասի 11-րդ կետին: 						 

	
	Ընդունվել է

		2. Նախագծով հաստատվող հավելվածի (այսուհետ՝ Հավելված) 10-րդ կետի 3-րդ ենթակետով նախատեսվում է, որ փոխատեղման ժամանակ առաջնահերությունը տրվում է առավել քիչ բացակայություններ ունեցող ուսանողներին:	Վերոգրյալի կապակցությամբ հայտնում ենք, որ նախագծով նախատեսված չեն կարգավորումներ այն դեպքերի համար, երբ բացակայությունները ունեն հարգելի պատճառներ, ուստի վերոնշյալ դրույթը անհրաժեշտ է վերանայել:	
	
	Ընդունվել է մասնակի
Հաշվի առնելով, որ օրենսդրությամբ հստակ սահմանված չեն բացակայությունների հարգելի պատճառները, տվյալ առաջնահերթությունը փոփոխության չի ենթարկվել, սակայն տեխափոխվել է վերջին առաջնահերթություն:


		3. Նախագծի գլուխների համարակալումը անհրաժեշտ է համապատասխանեցնել 14-րդ հոդվածի 10-րդ մասի պահանջներին համաձայն որի՝ Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
	
	Ընդունվել է

	4. Հավելվածի 7-րդ կետի 4-րդ ենթակետից անհրաժեշտ է հանել (կնոջ) բառը՝ նկատի ունենալով Ընտանեկան օրենսգրքի դրույթները:  
	
	Ընդունվել է մասնակի
Որոշման նախագծում փոփոխություն չի կատարվել, հաշվի առնելով այն հանգամանքը, որ  «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 67-րդ հոդվածի 1-ին մասում նշված է «ամուսնու (կնոջ)» ձևակերպումը:


	Վարչապետի աշխատակազմ,
Սոցիալական հարցերի վարչություն

	01 Օգոստոս 2023 

	6. 
	02/11/26255-2023

	1. լրացուցիչ հիմնավորման կարիք ունի կրթաթոշակի տրամադրման նոր մոտեցումը: Ակնկալվող վերջնարդյունքի տեսանկյունից խնդրահարույց ենք համարում պետության համար կարևոր և առաջնահերթ մասնագիտություններով ընդունելության գրավչության բարձրացման նպատակով համապատասխան մասնագիտություններով ընդունվածներին բարձր կրթաթոշակ տրամադրելու միջոցով առավել պահանջարկ ունեցող աշխատատեղերի համալրման տեսլականը.

	
	Ընդունվել է


	2. նախագծի հավելվածում՝
1)  7-րդ կետի՝ 
ա. 2-րդ ենթակետը հակասում է 26.03.2023թ. «Առանց ծնողական խնամքի մնացած երեխաների սոցիալական պաշտպանության մասին»  օրենքում լրացումներ և փոփոխություններ կատարելու մասին»  ՀՕ-241-Ն օրենքի 7-րդ  հոդվածի  4-րդ մասի կարգավորումներին,
բ. 4-րդ ենթակետի ձևակերպումը չի համապատասխանում «Զինվորական ծառայության և զինծառայողի կարգավիճակի մասին» օրենքի 67-րդ հոդվածի 1-ին մասի կարգավորմանը, 
	
	Ընդունվել է

	2) 14-րդ կետի 2-րդ  ենթակետում  բացակայում   է առաջադրված պահանջներին համապատասխանությունը հավաստելու մեխանիզմը.

	
	Ընդունվել է

	3) «Պետական կրթաթոշակի տրամադրումը» բաժնում՝
ա. ամբողջ ծավալով իրացված չէ «Նախնական մասնագիտական (արհեստագործական) և միջին մասնագիտական կրթության մասին» օրենքի (այսուհետ՝ օրենք) 21-րդ հոդվածի 1-ին մասի 8-րդ կետի 3-րդ պարբերության պահանջը, ըստ որի Կառավարությունը պետք է սահմանի պետական կրթաթոշակի չափը (սույն նախագծով այն սահմանվում է ուսանողների որոշ խմբերի համար, իսկ մյուսների դեպքում շարունակում են գործել վարչապետի 1999 թվականի ապրիլի 14-ի՝ որևէ լիազորող նորմ չունեցող N 217 որոշմամբ սահմանված չափերը),

	
	Ընդունվել է մասնակի
Հիմնավորմամբ ներկայացվել է կրթաթոշակի հատկացման գործող մեխանիզմների անարդյունավետությունը, որի չափերը և մոտեցումները չեն առաջացնում մրցակցություն և չեն խթանում առաջադիմության և որակի բարձրացմանը: Միևնույն ժամանակ կրթաթոշակի տրամադրման նոր մոտեցումը բխում է Հայաստանում տնտեսության և աշխատաշուկայի կարիքների բավարաման անհրաժեշտությունից: Իսկ գործող կարգավորումներով կրթաթոշակների տրամադրման մեխանիզմները և չափերը ընդամենը սոցիալական խնդիր են «լուծում», բայց ոչ՝ կրթական և մասնագիտական որակի ապահովման:
Սույն որոշման ընդունելուց հետո նախատեսվում է ուժը կորցրած ճանաչել Վարչապետի 1999 թվականի ապրիլի 14-ի N 217 որոշումը:

	բ. 22-րդ կետի 1-ին ենթակետի ձևակերպումը հակասում է օրենքի կարգավորումներին, քանի որ օրենքի 21-րդ հոդվածի 1-ին մասի 8-րդ կետի 2-րդ պարբերության  համաձայն՝  «Առաջնահերթ  և կարևոր  ոլորտների  մասնագիտությունների ցանկը  և քանակը հաստատում  է   կառավարությունը, ինչպես նաև սահմանված  կարգով  փոխհատուցում  է այդ ուսանողների նպաստը», այսինքն սույն նախագծով տվյալ դեպքում  պետք է նախատեսվի ոչ թե կրթաթոշակի, այլ նպաստի հատկացում: Ըստ այդմ, առաջնահերթ  և կարևոր  ոլորտների   մասնագիտություններով սովորողների նպաստը փոխհատուցելու վերաբերյալ կարգավորումները պետք է  զետեղվեն  հավելվածի III բաժնում,

	
	Չի ընդունվել
Որոշման նախագծի հավելվածի երրորդ բաժնում նշված է այն մոտեցումն ու քաղաքականությունը, որով  ուսման վճարի փոխատուցման (լրիվ կամ մասնակի զեխչեր), իսկ Ձեր կողմից բարձրացված հարցը կարգավորված է հավելվածի 2-րդ բաժնում, որով սահմանվում են նպաստի տրամադրման մեխանիզմները բոլորի համար, այդ թվում՝ առաջնային և կարևոր ոլորտների մասնագիտությունների:

	գ.  օրենքից չի բխում կրթաթոշակը միայն հիմնական կրթության հիմքով ընդունված ուսանողներին տրամադրելու մոտեցումը,

	
	Չի ընդունվել
Հիմնավորմամբ ներկայացվել է կրթաթոշակի հատկացման գործող մեխանիզմների անարդյունավետությունը, որի չափերը և մոտեցումները չեն առաջացնում մրցակցություն և չեն խթանում առաջադիմության և որակի բարձրացմանը: Միևնույն ժամանակ կրթաթոշակի տրամադրման նոր մոտեցումը բխում է Հայաստանում տնտեսության և աշխատաշուկայի կարիքների բավարաման անհրաժեշտությունից: Իսկ գործող կարգավորումներով կրթաթոշակների տրամադրման մեխանիզմները և չափերը ընդամենը սոցիալական խնդիր են «լուծում», բայց ոչ՝ կրթական և մասնագիտական որակի ապահովման:
Միևնույն ժամանակ միջնակագ կրթության հիմքով  սովորողների որոշ մասը արդեն իսկ ունեն միջնակարգ կամ այլ մասնագիտական կրթություն և օգտվել են պետության կողմից փոխհատուցման համակարգից և սովորել են անվճար, ուստի ներկա պահին գտնում ենք ոչ նպատակահարմար ներառել միջնակարգ կրթության հիմքով սովորողներին կրթաթոշակի տրամադրման նոր մոտեցմամբ համակարգում: Բացի դա հաշվի առնելով, որ սույն մոտեցումը լրիվ նոր կիրառվող մեխանիզմ է և լրացուցիչ ֆինանսավորման անհրաժեշտություն է առաջացնելու, կարիք  է լինելու նաև գնահատել ներդրման արդյունքները, որից հետո առավել հստակություն կմտցվի կարգավորումներում և կքննարկվի Ձեր առաջարկը:


	դ. 30-րդ կետից անհրաժեշտ է հանել «ինչպես նաև նպատակային՝ » բառերը,

	
	Ընդունվել է

	ե. 31-րդ կետից անհրաժեշտ է հանել ներքոլեջային կամ ներուսումնարանային» բառերը.

	
	Չի ընդունվել
Սույն ձևակերպումը մեջբերվել է 20 հունիսի 2002 թվականի «Հայաստանի Հանրապետության միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության պետական քոլեջների օրինակելի կանոնադրությունը հաստատելու մասին» N 1009-Ն որոշումից:

	3. նախագծի ամփոփաթերթում պատշաճ կերպով հաղթահարված չեն ֆինանսների, աշխատանքի և սոցիալական հարցերի նախարարությունների դիտարկումները.

	
	Ընդունվել է 
Նախագծում և հիմնավորման մեջ կատարվել են համապատասխան լրացումներ:

	4. առկա են նաև խմբագրական վրիպակներ: Օրինակ՝ 
1) նախագծի 2-րդ կետում հղում է արվում նախագծի 1-ին կետով սահմանվող կարգին, մինչդեռ նախագծի 1-ին կետով որևէ կարգ չի սահմանվում:
2) առկա է Կառավարության 2021 թվականի նոյեմբերի 4-ի N 1784-Ն որոշման 1-ին կետի և նախագծով սահմանվող հավելվածի վերնագրի միջև անհամապատասխանություն:
	
	Ընդունվել է

	Վարչապետի աշխատակազմ,
Կարգավորման ազդեցության գնահատման վարչություն

	01 Օգոստոս 2023 

	7. 
	02/11/26255-2023

	Որոշման նախագծի հիմնավորմամբ ներկայացվել է, որ ներկայիս ՀՀ նախնական մասնագիտական (արհստագործական) և (կամ) միջին մասնագիտական կրթական ծրագրեր իրականացնող պետական ուսումնական հաստատություններում կրթաթոշակի տրամադրման մոտեցումները չեն ծառայում իրենց նպատակին, մշակվել է այլ մոտեցում, ինչը խթան կհանդիսանա աշխատաշուկայում պահանջարկ ունեցող մասնագիտություններով ընդունելության համար, ինչպես նաև այդ մասնագիտություններով լավ և բարձր առաջադիմության ցուցաբերման համար: Մասնավորապես, այս խնդիրը կարգավորելու համար նախագծով առաջարկվում է յուրաքանչյուր ուսումնական տարի հաստատել կարևոր և առաջնահերթ մասնագիտությունների ցանկ և այդ մասնագիտություներով ընդունվածներին տրամադրել բարձր կրթաթոշակ:

Մասնագիտությունների առաջնահերթության հաստատման և կրթաթոշակների տրամադրման գործող կարգավորումների վերանայման առաջարկը միանգամայն ողջունելի է, սակայն դրա ազդեցությունը որքանով է գնահատված՝  թերևս պարզ չէ, հատկապես, որ այն միանգամյա կամ ժամկետային խնդիր չէ լուծում և հանգեցնելու է ՀՀ պետական բյուջեից լրացուցիչ միջոցների հատկացման անհրաժեշտության: 

Ուստի կարծում ենք, որ Նախագիծը անհրաժեշտ է ենթարկել Կարգավորման ազդեցության գնահատման (ԿԱԳ) ՝ պարզելու համար առաջարկվող կարգավորման արդյունավետությունը, որը ենթադրում է խնդրի պատճառահետևանքային կապերի, նպատակների և լուծման տարբերակների ազդեցության փաստական վերլուծություն և գնահատում:
	
	Չի ընդունվել
Առկա իրավիճակում Նախարարությունը նպատակահարմար չի գտնում նախագիծը ենթարկել Կարգավորման ազդեցության գնահատման (ԿԱԳ):



